
semudad tu sasudadan

pitemawaR gangid tanan temagsi, semudad ti patuda na Ripanan, tangi
temanan sasudadan sudad, pitemawaR niz imi melana tu gakiya sasudadan,
wanayka mai azu tu kenasianem na anem niag patudan. tangi deddan,
patudan gawgawman yau ta Ripanan semudad tu muwaza sasudadan niagq
temanan.

taytan ku Ripan, pilay ti anem ku, azu maken suppaRan iku ay sasudadan,
gatenes gqawka galupun semudad, gakenutan ku nani, Rayngu iku semudad ay,
padames gatenes gawka galupun semudad, nazau gaRayngu ti iku ngid tayta
tu tilibi seRay mawRat, padames pasi tuRantuRabi gawka galupun semudad
gawka ganengi maynep. tangi sasudadan ay sudad muwaza, yau gaya nizu
gatagan ku Rayngu iku semudad ay sasudadan.temanan saleppaw, melazuk
pa mulepun sasudadan ku, melalazuk ti iku geman, melalazuk iku muzis,
timangu pilay anem ku madded ta ngayaw na takan, pazukatan ku sasudadan,
taytan ku sasudadan, tuRpus ti anem ku. kumnut ti iku gaya, manna pataz
muwaza nipazukat na patudan tu sasudadan temana, kumnut anem sasetaRr ti
mai tu qungunian, mai gakiya sasudadan, yau anem ku galazukan palupun

semudad, wanayka gasiR mesugas ti anem ku, yau sasudadan nengi sudadan,

wanayka gatenes gawka galupun semudad. yau sasudadan ay, kemilim pama
ta zuman sudad gawka suppaRan ta naqunian ta semudad, yau zuma kemilim
ta zuman sudad mai gapakala tu nagunian ta semudad, yau zuma ussiq
sasudadan tenes gawka mulepun semudad, nazau padames ti iku azu penu
mengasan, gasiR melaziw ti duki, galizagan ku ay sataytan tilibi malaziw ti,
ngid palupun tu sasudadan, kingan ku ti suani ku meniz ta temunawan
temuRes, ngid palupun tu sasudadan, kingan ku ti utani ti duki tuRantuRabi
ti, padames ti iku pilay, niz ti maynep lazat na pinileppaw, wan ti ma aiku
maded ta ngayaw na takan, mengasan palupun tu sasudadan.
maken ngid ti iku uRing mai tu sauRingan, wanayka sudadan nani

gakelawkawayan na patagsian, azu bugaRes mai semudad, gagayla ti
patudan seRay tama tina, Ragana, maken melabut mai ti ngid sudad ya anem

ta, gawman palupunan ta sasudadan gawka nengi ay patagsian.






